1.  З прапанаванымi ў дужках словамi (  купалаўскi, чорны, палац, клецкi ) прыдумайце i запiшыце па два сказы,  дзе гэтыя словы ў адным выпадку пiшуцца з вялiкай лiтары, а у другiм – з малой. Словы павiнны знаходзiцца ў сярэдзiне сказа. ( 4 б.)

(З нагоды юбілею Янкі Купалы ў музеі паэта прайшлі Купалаўскія чытанні. Бацька любіў перачытваць знакамітую купалаўскую « Паўлінку». 2.   Летам дзеці любілі адпачываць на Чорным моры. У дзяўчыны былі чорныя валасы. 3. У Палацы спорту прайшлі спаборніцтвы па лёгкай атлетыцы. У старадаўнім палацы адкрылася выстава вядомага мастака. 4. У 1961 годзе быў заснаваны Клецкі гісторыка-этнаграфічны музей. Мне падабаюцца вузкія клецкія вулачкі).

2.  Запiшыце парамі назоўнiкi, якiя абазначаюць днi тыдня, i ўтвораныя ад iх прыметнiкi ( 3 б. )

(Панядзелак – панядзелкавы, аўторак – аўторкавы, серада – ( слоўнікі не падаюць прыметніка ), чацвер – чацвярговы, пятніца – пятнічні, субота – суботні, нядзеля – нядзельны.)

3. Замянiце сказы, словазлучэннi, словы, змешчаныя ў дужках, адпаведнымi фразеалагiзмамi. Запiшыце ( 5 б. ).
	1.  Аказалася, што ён вярнуўся жывы i здаровы i ( нi аб чым не турбуецца ). 2.  Гаспадыня маўклiва згаджаецца, здагадаўшыся, што панi Дамiцэля ( расказвае неверагоднае, манiць ).3  У кожнага, напэўна, знойдзецца шэраг пытанняў, якiя ён прадумаў и вырашыў, шэраг вобразаў, якiя  (чакаюць свайго адлюстравання ў мастацкiм творы ). 4.  Для пачатку неабходна высветлiць: мясцовыя гэта людзi або  (чужыя, нетутэйшыя ). 5.  Не блукай па няродных прасторах, ( сiмвал шчасця; тое, што ўвасабляе для каго-небудзь найвышэйшае шчасце ) там не шукай, зразумей, нават змучаны горам, што яна – гэта родны наш край.
( 1) У вус сабе не дзьме. 2)  Вярзе грушу ( ы ) на  вярбе. 3)  Просяцца на паперу. 4)  Залётныя птушкі. 5) Птушку сінюю).

4.   Вызначце род назоўнiкаў. Дапiшыце адпаведныя канчаткi прыметнiкаў ( 4 б. ).
           1)  Спел…кальрабi;
           2)  гасцiнн…Таронта;
           3)  цiкав…папуры;
           4)  баваўнян…джэрсi;
           5)  керамiчн…кашпо;
           6)  калмат…грызлi;
           7)  маладзеньк…фрэйлiн;
           8)  прыгож…самбрэра.
(1)  Спелая кальрабі; 2)  гасцінны Таронта; 3) цікавае папуры; 4) баваўнянае джэрсі; 5) керамічнае кашпо; 6) калматы грызлі; 7) маладзенькая фрэйлін; 8) прыгожае самбрэра).

5. З прапанаваных спалучэнняў слоў выпiшыце словазлучэннi. Вызначце вiд сувязi ( 4,5 б.).
Няхай працуюць, пяцёра сяброў, будзем спадзявацца, вельмi прыгожы, загадчык кафедры, самы прыгожы, на працягу тыдня, учарашнi дзень, вокны пафарбаваны, хтосьцi з нас, больш важны, запрасiлi выступiць, кава па-турэцку, дзесяць крокаў, першая школа.
(Пяцёра сяброў – кіраванне, вельмі прыгожы – прымыканне, загадчык кафедры – кіраванне, учарашні дзень – дапасаванне, хтосьці з нас – кіраванне, запрасілі выступіць – прымыканне, кава па-турэцку - прымыканне, дзесяць крокаў - кіраванне, першая школа – дапасаванне).

6. Запiшыце прозвiшчы паплечнiкаў Кастуся Калiноўскага, з якiмi ён пачаў выдаваць « Мужыцкую праўду» ( 2 б. ).
          Я.Купала, I. Насовiч, В.Урублеўскi, Я.Колас, Ф.Багушэвiч, Ф.Ражанскi, З.Серакоўскi, М.Багдановiч, В.Дунін-Марцінкевіч.

(Валерый Урублеўскі, Фелікс Ражанскі).

7. Вызначце сярод дадзеных слоў назвы беларускіх народных страў.    (6,5 б.)        
Жур, магерка, поліўка, мачанка, конаўка, верашчака, хрусты, панёва, глазуха, мянташка, локшыны, ламанцы, мачыльня, наліснікі, абліваха, панцак, калдуны, жырандоль, капытка, жлукта, узвар, гэбель. 

(Жур, магерка, поліўка, мачанка, конаўка, верашчака,  хрусты, панёва, глазуха, мянташка, локшыны, ламанцы, мачыльня, наліснікі, абліваха, панцак, калдуны, жырандоль, капытка, жлукта, узвар,  гэбель. (Вылучаныя —  стравы)
Верашчака – рэдкая мучная страва з мясам, каўбасой і рознымі прыправамі.
Жвір – асадачная горная парода ў выглядзе дробных каменьчыкаў, ужываецца ў будаўнічых работах.
Жур – негусты аўсяны кісель.
Жырандоль – фігурны падсвечнік для некалькіх свечак.
Збіцень – гарачае пітво з мёдам і спецыямі.
Калдуны – клёцкі, начыненыя мясам або іншым фаршам.
Конаўка – металічная пасудзіна з ручкай для піцця вады.
Ламанцы – даўняя мучная страва.
Лядоўня – склеп для захоўвання прадуктаў.
Мачанка – страва з сала, мяса і каўбасы, падкалочаная мукой.
Мачыльня – месца, дзе мочаць лён, каноплі. 
Мянташка – наждачная лапатка, якой востраць косы.
Наліснікі – тонкія бліны з пшанічнай мукі.
Палукашак – плецены кораб, які ўстаўляецца ў драбіны воза,сані.
Панцак – круглыя ячныя крупы, а таксама суп з гэтых крупаў.
Пячурка – невялікая ніша ў сцяне печы.
Пячыста – усякае смажанае мяса.
Узвар – адвар з ягадаў, траў.)

8. Галоўныя героі апавядання Максіма Багдановіча і паэмы Якуба Коласа граюць на адным музычным інструменце. Якім? Прыгадайце назвы гэтых твораў. (3б.)
(Скрыпка. “Сымон-музыка” Я.Колас і М.Багдановіч “Янка-музыка”)

9. Хто выдаў у Нясвіжы першую беларускую кнігу “Катэхізіс”? (1б.)
(СЫМОН БУДНЫ)

10. Хто з дзеячаў беларускай культуры ХVII ст. быў выхавальнікам Пятра I? (1б.)
(СІМЯОН ПОЛАЦКІ)

11. Хто з беларускіх пісьменнікаў карыстаўся псеўданімамі Аўгень Бура; А.Граніт? (1б.)
(МАКСІМ ТАНК)

12. Падкрэсліце толькі тыя пары слоў, дзе абодва напісанні з’ўляюцца правільнымі.
Максімальная колькасць балаў – 4

	грабенны - грабнявы
	у доле – у долі

	грымоты - грамоты
	дапо – дэпо

	грабок – грыбок
	бяспамяцтва – безпамяцтва

	пас - пасс
	зыходзіць - сыходзіць



	грабенны - грабнявы
грымоты - грамоты 
грабок - грыбок 
пас - пасс 
	у доле-у долі
дапо — дэпо 
бяспамяцтва- безпамяцтва 
зыходзіць - сыходзіць 


Каментар.
Грабеннае (прадзенне) = камвольнае, грабнявы - які вырошчваецца на грабянях град; грабок - узмах вёсламі пры веславанні.

13. Запішыце 8 складаных назоўнікаў мужчынскага роду, першая частка  якіх АДНА-. Патлумачце іх значэнне.
Максімальная колькасць балаў – 4
	1.
	
	



	1. 
	аднаасобнік 
	селянін, які мае асобную, самастойную гаспадарку і не з 'яўляецца членам сельскагаспадарчай арцелі; 

	2. 
	аднаверац (кніжн) 
	чалавек адной з кім-небудзь рэлігіі, веры; 

	3. 
	аднавясковец 
	жыхар або ураджэнец вёскі ў дачыненні да каго-небудзь іншага з гэтай вёскі 

	4. 
	аднагодак (разм.) 
	равеснік; 

	5. 
	аднадумец (аднадумнік) 
	аднамыснік; 

	6. 
	аднакашнік (разм.) 
	таварыш па вучобе, па выхаванні; 

	7. 
	аднакласнік 
	вучань таго ж класа, у якім хто-небудзь вучыўся або вучыцца; 

	8. 
	аднаклубнік 
	той, хто належыць да таго самага клуба, таварыства; 

	9. 
	аднакурснік 
	той, хто вучыўся або вучыцца на адным курсе з кім-небудзь; 

	10. 
	адналетнік 
	аднагадовая расліна; 

	11. 
	адналюб 
	чалавек, які ўсё жыццё верны адной сваёй любові; 

	12. 
	аднапалчанін 
	той, хто служыць або служыў у адным палку з кім-небудзь; 

	13. 
	аднатомнік 
	зднатомнае выданне; 

	14. 
	аднасяльчанін 
	аднаселец. 



14. Замест слоў, змешчаных у дужках, запішыце фразеалагізмы
Максімальная колькасць балаў – 4

1. Вельмі рада, што (знікла бясследна=)________________ такая эфектыўная форма, як дні літаратуры ў абласцях. 2. Адчуваецца, што ўся гэтая гісторыя з пошукамі вінаватых Віктару (надоўга запомніцца; надакучыўшы, дапяла=)___________________________. 3. Вось пра тую вясну 1945-га, якая з’яднала народы ў агульную сям’ю, мне і хочацца нагадаць сёння, калі над светам, нібыта (пастаянная небяспека, пагроза=)______________ вісіць пагроза ядзернага пажару. 4. Анатоль Іванавіч пачаў (шматразова паяўляцца, просячы або дамагаючыся чаго-небудзь=)______________________ райана.


1. Вельмі шкада, што (знікла бясследна) канула ў лету такая эфектыўная форма, як Дні літаратуры ў абласцях. 2. Адчуваецца, што ўся гэта гісторыя з пошукамі вінаватых Віктару (надоўга запомніцца, надакучыўшы дапяла=) далася ў знакі. 3. Вось пра тую вясну 1945-га, якая з'яднала народы ў агульную сям'ю, мне і хочацца нагадаць сёння, калі над светам, нібыта (пастаянная небяспека, пагроза=) дамоклаў меч вісіць пагроза ядзернага пажару. 4. Анатоль Іванавіч пачаў (шматразова паяўляцца, просячы або дамагаючыся чаго-небудзь=) абіваць парогі райана.

15. Калі назоўнік з’яўляецца адушаўлённым, пастаўце лічбу -1, калі неадушаўлённым -2
Максімальная колькасць балаў – 4
Істота ( ), полк ( ), туз ( )(ігральная карта), туз ( )(важны чалавек), труп ( ), 
лялька ( ), тапелец ( ), грыбасей ( ).

(Істота (1), полк (2), туз (1) (ігральная карта), туз (1) (важны чалавек), труп (2), лялька (1), тапелец (1), грыбасей (2).)

16. У дужках запішыце словамі тып спражэння дзеясловаў. Максімальная кодькасць балаў—5.
Араць      (___________),      віць      (_____________), дагледзець (__________), даглядаць (__________), зжаць (_________), малаціць (________), паведаміць (______), сесці (      ________), стаць (_____________), пачаставаць
(______________)•

(Араць (першае), віць (першае), дагледзець (другое), даглядаць (першае), зжаць (першае), малаціць (другое), паведаміць (другое), сесці (першае), стаць (першае), пачаставаць (першае).)

17. Прыгадайце 10 назоўнікаў на -аў- (-оў-, -ёў-), 5 з якіх абазначалі б прозвішчы вядомых беларускіх пісьменнікаў, 5 - назвы населеных пунктаў. Запішыце ў табліцу гэтыя назоўнікі ў форме творнага склону. Прозвішчы пісьменнікаў укажыце разам з імёнамі.
Максімапьная колькасць балаў — 5.

	Прозвішчы пісьменнікаў 
	Назвы населеных пунктаў 

	1. Аркадзем Куляшовым 
	1 . Быхавам (Быхаў) 

	2. Васілём Быкавым 
	2. Браславам (Браслаў) 

	3 . Янкам Сіпаковым 
	3. Будславам (Будслаў) 

	4. Аляксеем Дударавым 
	4. Магілёвам (Магілёў) 

	5. Алесем Пісьмянковым
	5. Рагачовам (Рагачоў) 

	Віктарам Карамазавым 
	Петрыкавам (Петрыкаў) 

	Міколам Сурначовым і іІнш. 
	Шкловам (Шклоў) 



18. Адзначце ўсе вядомыя вам значэнні лексемы мова.

(1. Сродак чалавечых зносін і выказвання думкі з уласцівымі яму фанетыка- граматычным ладам і лексічным фондам. Беларуская мова. 2. Сукупнасць унармаваных сродкаў выражэння славеснай творчасці, уласцівых індывідуальнай манеры пісьменніка; стыль. Мова Янкі Купалы. 3.Здольнасць гаварыць. У хворага адняло мову. 4.Сістэма знакаў, гукаў, сігналаў, якія перадаюць інфармацыю. Мова лічбаў. 5.Асаблівасць маўлення, манера гаварыць. Дзіцячая мова. 6.Адз., перан., чаго. Тое, што тлумачыць сабой што-небудзь, паясняе. Мова фактаў.)
19. Растлумачце значэнне фразеалагізмаў: 
якім ветрам занесла,  сыпаць бісер перад свіннямі, сорак саракоў,  сакрэт палішынеля, паветраныя замкі, накруціць хвост, іудаў пацалунак,  у свінныя галасы,  гульня ў бірулькі, гульня ў жмуркі.

(Якім ветрам занесла – як, пры якіх абставінах аказаўся хто –небудзь дзе- небудзь; сыпаць бісер перад свіннямі- дарэмна гаварыць; сорак саракоў-незлічонае мноства; сакрэт палішынеля – уяўная тайна; паветраныя замкі- нерэальнае; накруціць хвост- зрабіць строгую вымову; іудаў пацалунак- здрадніцкі ўчынак; у свінныя галасы- вельмі рана; гульня ў бірулькі- марная трата часу; гульня ў жмуркі- скрытыя дзеянні).

20. Падбярыце сінонімы да прыведзеных слоў: вольны, даволі, гарэць, задума.
(Вольны- бязмежны, бяскрайны, вакантны, незалежны, пусты, свабодалюбівы, свабодны;  даволі- багата, многа, шмат, парадкам, дастаткова, досыць, хопіць;  гарэць- блішчаць, залаціцца, зіхацець, ззяць, ірдзець, курэць, палаць, палыхаць, прамяніцца, свяціць, серабрыцца, цвісці, чырванець, шугаць; задума- замысел, ідэя, намер, план, прыцэл, разлік, рашэнне, роздум)

21. Адрэдагуйце сказы, запішыце. Укажыце прычыны памылак у іх.
1. Угнаенне на поле прывозяць мужчыны, дзе жанчыны адразу ж іх раскідаюць. 2. Перад заслонай з’явіўся канферанс, пастаяў, пакуль у зале супакоіліся, і аб’явіў першы нумар праграмы. 3. У нашым аддзеле вы зможаце набыць канцылярскія тавары, алоўкі, ручкі, паперу. 4. Вучні ганарыліся і паважалі Марыю Іванаўну. 5. Слухаючы музыку Моцарта, вас не пакідае адчуванне далучанасці да цуда. 
(1. Угнаенне на поле дастаўляюць мужчыны, дзе жанчыны адразу ж яго раскідваюць.
Парушэнне лагічнасці выказвання, паколькі займеннік іх адначасова суадносіцца як з дапаўненнем угнаенні, так і з дзейнікам мужчыны ў галоўнай і даданай частках складаназалежнага сказа. 
2. Перад заслонай з’явіўся канферансье, пастаяў, пакуль у зале супакоіліся, і аб’явіў першы нумар праграмы.
Неразмежаванне паронімаў канферанс – выступленне на сцэне, звязанае з вядзеннем прагарамы, а таксама тэкст такога выступлення і канферансье – артыст, які аб’яўляе нумары канцэрта. 
3. У нашым аддзеле вы зможаце набыць алоўкі, ручкі, паперу.
Злучаюцца паняцці, якія не супадаюць па сваім лагічным аб’ёме. Лішнім з’яўляецца спалучэнне канцылярскія тавары. 
4. Вучні паважалі Марыю Іванаўну і ганарыліся ёю.
Як аднародныя аб’яднаны дзеясловы-выказнікі, якія адрозніваюцца формай кіравання: ганарыцца кім-небудзь, але паважаць каго-небудзь.
5. Слухаючы музыку Моцарта, мы адчуваем далучанасць да цуда.
Пры выкарыстанні дзеепрыслоўнага зварота выказванне характарызуецца як лагічнае, калі суб’ект выконвае дзеянне, названае дзеепрыслоўным зваротам, з’яўляецца дзейнікам. З гэтым жа дзейнікам суадносіцца асноўнае дзеянне,  выражанае выказнікам: мы адчуваем, калі слухаем, а не адчуванне, калі слухае.)

22. Расстаўце знакі прыпынку,  зрабіце поўны сінтаксічны разбор сказа (графічна разабраць па членах сказа, даць агульную характарыстыку ўсяму сказу; калі сказ складаны, ахарактарызаваць кожную з частак; скласці схему сказа) (максімальная колькасць – 6 балаў: 1 – пунктуацыя, 1 – схема, 1 – агульная характарыстыка, 3 – аналіз частак).
  Калі ехалі са Сцяпанам назад, пад порсткі ляскат драбінак Яўхім уявіў, як прыедзе з жонкай, маладой, багатай, якую ён прывядзе аднекуль (можа, з саміх Юравіч, бо ў Куранях пад пару яму, вядома, нікога няма), як павядзе яе на свой ганак пад зайздрослівыя позіркі куранёўскіх нявест. (І. Мележ).

Сказ апавядальны, няклічны, складаны (складаецца з пяці частак). Першая частка з другой звязана падпарадкавальным злучальным словам калі (акалічнасныя адносіны часу); другая з трэцяй і пятай – пры дапамозе падпарадкавальнага злучальнага слова як (аб’ектныя адносіны); трэцяя з чацвертай – пры дапамозе падпарадкавальнага злучальнага слова якую (азначальныя адносіны). Характар сувязі – падпарадкавальны. Гэта складаны сказ са змешаным падпарадкаваннем: другая частка- галоўная, а першая, чацвёртая і пятая – даданыя (1 – даданая акалічнасная часу, 3 і 5  - даданыя дапаўняльныя. 4 – даданая азначальная).
Даданыя 1,3 і 5 звязаны з галоўнай (2) сузалежным неаднародным падпарадкаваннем, 3 і 5 – сузалежным аднародным падпарадкаваннем, 3 і 4 – паслядоўным падпарадкаваннем.

Калі ехалі са Сцяпанам назад – суадносіцца з простым двухсастаўным сказам, развітым, няпоўным, няўскладненым;
пад порсткі ляскат драбінак Яўхім уявіў – суадносіцца з простым двухсастаўным сказам, развітым, поўным, няўскладненым;
як прыедзе з жонкай, маладой, багатай - суадносіцца з простым двухсастаўным сказам, развітым, няпоўным, ускладненым адасобленымі азначэннямі маладой, багатай;
якую ён прывядзе аднекуль (можа, з саміх Юравіч, бо ў Куранях пад пару яму, вядома, нікога няма) - суадносіцца з простым двухсастаўным сказам, развітым, няпоўным, ускладненым устаўной канструкцыяй можа, з саміх Юравіч, бо ў Куранях пад пару яму, вядома, нікога няма;
як павядзе яе на свой ганак пад зайздрослівыя позіркі куранёўскіх нявест - суадносіцца з простым двухсастаўным сказам, развітым, няпоўным, няўскладненым.

(калі...), [... уявіў], (як... з жонкай, маладой, багатай), (якую... -  можа, ..., бо... - ), (як).

